
CONVOCATORIA DE BOLSAS FÓRMULA SANTANDER 

ESPAÑA. BRASIL REINO UNIDO. CURSO 2010-2011

En virtude do convenio asinado co Banco de Santander, a  Universidade da Coruña fai pública a convocatoria de 2 bolsas destinadas a estudantes da Universidade da Coruña para o curso 2010-2011 no marco do programa “Bolsas de Mobilidade Internacional. España. Brasil. Reino Unido” para realizar unha estancia ben na Universidade de Adelaida (Australia); ou ben nunha das universidades coas que o Banco de Santander manteña acordo de colaboración (Anexo I).

OBXECTO

As bolsas teñen por obxecto o fomento da mobilidade internacional de estudantes españois de grao e de posgrao como contribución á realización de estudos nunha universidade estranxeira, sendo preceptivo o recoñecemento académico entre a Universidade da Coruña e as universidades de destino.

NÚMERO E DOTACIÓN DAS BOLSAS
Convócanse 2 bolsas, dotadas de 5000€ cada unha, con cargo á partida orzamentaria 9870.422D.480.03.09. Dos 5000€ descontarase o importe do seguro especial que o alumno debe contratar nunha oficina do Banco Santander.

REQUISITOS

Estar matriculado no curso 2009/2010 na Universidade da Coruña en estudos de segundo ciclo de Licenciatura, Arquitectura, Enxeñaría ou máster universitario. 
Contar cunha nota media mínima de 7. 

Realizar un curso completo na universidade de destino, ou un semestre no caso de Adelaida.
Cumprir os requisitos esixidos pola universidade de destino en canto ao dominio do idioma no caso de ser distinto ao nativo (nivel TOEFL ou IELTS ou equivalentes para as universidades de Reino Unido, Estados Unidos). O non cumprimento destes requisitos será un factor de exclusión.
SOLICITUDES. DOCUMENTACIÓN
Os estudantes deberán presentar a solicitude segundo o modelo adxunto (Anexo II) dirixido á Vicerreitora de Estudantes e Relacións Internacionais, acompañada da seguinte documentación:

.- copia do expediente académico con cálculo da media acorde coa Resolución da Secretaría Xeral da Consellería de Ordenación Universitaria (15/03/2005). É válida a copia impresa a través de internet.

.- copia completa da declaración da renda das persoas físicas referida ao exercicio 2008 dos membros que constitúen a unidade familiar xunto coa folla de liquidación.
.- documento acreditativo do nivel de idiomas.

CRITERIOS DE SELECCIÓN
A puntuación total será a suma da puntuación académica e económica -e de ser o caso do nivel de acreditación de idioma-, obtida segundo os criterios seguintes: 

A) Puntuación académica

Nota media calculada conforme a Resolución da Secretaría Xeral da Consellería de Ordenación Universitaria (DOG do 15-03-2005).

Para estes efectos, as notas medias procedentes de estudos de ensinanzas técnicas multiplicaranse polo coeficiente 1, 17 (Orden EDU/1901/2009, de 9 de julio2009).

B) Puntuación económica

Renda Persoal Dispoñible (RPD) definida como Renda familiar da persoa solicitante dividida polo número de membros da unidade familiar, calculada segundo o R.D. 922/2009, de 29 de maio 2009 (BOE de 30 de maio). 

A equivalencia será a seguinte:

	RENDA PERSOAL DISPOÑIBLE  (RPD)
	PUNTOS

	Por debaixo de 3.676 euros 
	4

	Entre 3.676,00  e 4.738,22 euros
	3,6

	Entre 4.738,23 e 5.800,44 euros
	3,2

	Entre 5.800,45 e 6.862,67 euros
	2,8

	Entre 6.862,68 e 7.924,89 euros
	2,4

	Entre 7.924,90 e 8.987,11 euros
	2

	Entre 8.987,12 e 10.049,33 euros
	1,6

	Entre 10.049,34 e 11.111,56 euros
	1,2

	Entre 11.111,57 e 12.173,78 euros
	0,8

	Entre 12.173,79 e 13.236,00 euros
	0,4

	Superior a 13.236,00 euros
	0


COMISIÓN DE SELECCIÓN

A Comisión encargada da selección estará formada por:

Vicerreitora de Estudantes e Relacións Internacionais: María José Martínez

Directora da Oficina de Relacións Internacionais: Bertha Guijarro

Técnico da Oficina de Relacións Internacionais: Sandra King

PRAZO E PRESENTACIÓN DAS SOLICITUDES
As solicitudes presentaranse en:
.- Rexistro Xeral da Universidade da Coruña (rúa da Maestranza 9, 15001 A Coruña)

.- Rexistro do campus de Elviña (Rexistro Auxiliar de Elviña, Casa do Lagar)

.- Rexistro da Vicerreitoría de Ferrol e Relación Universidade-Empresa (rúa Dr.       Vázquez Cabrera, s/n, 15403 Ferrol).

O prazo de presentación de solicitudes será a partir do día seguinte ao da publicación da convocatoria e ata o día 17 de xuño de 2010.

RESOLUCIÓN
A resolución das bolsas farase pública na páxina web da Oficina de Relacións Internacionais: http://www.udc.es/rrii/gal/noticias.shtml mediante unha lista de adxudicatarios e suplentes.
Contra esta resolución a persoa interesada poderá interpoñer un recurso de reposición ante o Reitor no prazo dun mes a partir do día seguinte ao da publicación desta resolución na páxina web da ORI.

COMPATIBILIDADE
Estas bolsas son incompatibles con calquera outra axuda económica concedida para os mesmos efectos.
ACEPTACIÓN/ RENUNCIA

O beneficiario deberá subscribir o Documento de Aceptación asinado (ANEXO III) e facelo chegar en formato pdf ou en papel á ORI, dirección rrii@udc.es no prazo máximo de 2 días naturais a partir da publicación do listado.
As materias ou traballos académicos que se cursen na universidade de destino estarán recoñecidas como parte integrante do currículo do estudante, conforme ao Regulamento de xestión da mobilidade de estudantes (Aprobado no Consello de Goberno o 19 de decembro de 2005 e modificado no Consello de Goberno do 3 de abril de 2008). 
OBRIGAS DOS ADXUDICATARIOS
As persoas adxudicatarias terán a obriga de demostrar o rendemento académico alcanzado presentándose obrigatoriamente ás probas de avaliación da universidade de destino.

INCUMPRIMENTO 
A solicitude supón a aceptación da convocatoria ea s súas bases. Calquera incumprimento da convocatoria ou das súas bases suporá a devolución da axuda recibida.

PAGOS

O aboamento do importe da bolsa farase por parte da Universidade da Coruña mediante transferencia bancaria a unha conta aberta a nome do beneficiario da bolsa nunha oficina do Banco Santander.

Os pagos faranse en dous prazos: o primeiro prazo (80%) farase efectivo ao recibirse na Oficina de Relacións Internacionais a certificación de incorporación á universidade de destino; o segundo prazo (20%) farase efectivo ao recibirse na Oficina de Relacións Internacionais a certificación de fin de estancia.

A Coruña, a 10 de xuño de 2010

O Reitor 

José María Barja Pérez

